
                                               ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ
«......»................. 2014 թվական N____-Ն

ՍԵՐՄԱՑՈՒՆԵՐԻ ՁԵՌՔԲԵՈՒՄԸ ԹՈՒՅԼԱՏՐԵԼՈՒ ԵՎ ԴՐԱՆՔ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻ ՑՐՏԱՀԱՐՈՒԹՅՈՒՆԻՑ ՏՈՒԺԱԾ ՀՈՂՕԳՏԱԳՈՐԾՈՂՆԵՐԻՆ ՀԱՏԿԱՑՆԵԼՈՒ ՄԱՍԻՆ

..........................................................................................................................................
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթներով և հաշվի առնելով 2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում տեղի ունեցած ցրտահարության` բնական աղետի հետևանքով ստեղծված արտակարգ իրավիճակը Հայաստանի Հանրապետության կառավարությունը ո ր ո շ ու մ   է.
1. Հայաստանի Հանրապետության գյուղատնտեսության նախարարին թույլատրել՝
1) 2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում ցրտահարության պատճառած վնասների մեղմման նպատակով «Սեր​մերի գործակալություն» պետական ոչ առևտրային կազմակերպության միջոցով, ղեկա​վար​վելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով, Հայաստանի Հանրապետության տարածքում գյուղատնտեսական մշակաբույսերի սերմացուների վաճառքով զբաղվող տնտեսավարողներից ձեռք բերել բանջարաբոստանային մշակաբույսերի սերմացուներ,
2) սույն որոշման 1-ին կետի 1-ին ենթակետով նախատեսված սերմացուների (այսուհետ` սերմացուներ) ձեռքբերման համար օգտագործել 85000000,0 դրամ՝ «Սերմերի գործակալու​թյուն» պետական ոչ առևտրային կազմակերպության նպատակային հաշվեհամարից,
3) սերմացուները «Սերմերի գործակալություն» պետական ոչ առևտրային կազմակերպության միջոցով սեղմ ժամկետում անհատույց տրամադրել Հայաստանի Հանրապետության Արագածոտնի, Արարատի, Արմավիրի, Լոռու, Վայոց ձորի և Տավուշի մարզպետարաններին` 2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում ցրտահարությունից առավել տուժած հողօգտագործողներին տրամադրելու նպատակով:
2. Հայաստանի Հանրապետության մարզպետներին`
1) Սերմացուները մինչև 10 օրյա ժամկետում, համայնքների ղեկավարների միջոցով հատկացնել ցրտահարությունից առավել տուժած համայնքների հողօգտագործողներին` համաձայն համապատասխան համայնքների ավագանիների կողմից հաստատված բաշխացուցակների,
2) սերմացուների հատկացումը ավարտելուց հետո` 15 օրյա ժամկետում, Հայաստանի Հանրապետության գյուղատնտեսության նախարարություն ներկայացնել տեղեկատվություն` սերմացուների ըստ համայնքների բաշխման մասին, իսկ ցանքերի ավարտից հետո` ըստ մշակաբույսերի կատարված ցանքերի մասին:

3. Սույն որոշումն ուժի մեջ է մտնում պաշտոնական հրապարակման պահից:
	ՀԻՄՆԱՎՈՐՈւՄ
<<ՍԵՐՄԱՑՈՒՆԵՐԻ ՁԵՌՔԲԵՈՒՄԸ ԹՈՒՅԼԱՏՐԵԼՈՒ ԵՎ ՁԵՌՔ ԲԵՐՎԱԾ ՍԵՐՄԱՑՈՒՆԵՐԸ ՑՐՏԱՀԱՐՈՒԹՅՈՒՆԻՑ ՏՈՒԺԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻՆ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը


	
	2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում տեղի ունեցած ցրտահարության հետևանքով պատճառած վնասների մեղմելու նպատակով հրատապ անհրաժեշտություն է առաջացել Հայաստանի Հանրապետության տարածքում գյուղատնտեսական մշակաբույսերի սերմացուների վաճառքով զբաղվող տնտեսավարողներից ձեռք բերել տարբեր գյուղատնտեսական մշակաբույսերի սերմացուներ և հատկացնել Հայաստանի Հանրապետության մարզպետարաններին` ցրտահարությունից առավել տուժած համայնքների հողօգտագործողներին տրամադրելու նպատակով:


	2.
	Ընթացիկ իրավիճակը և խնդիրներ

	
	2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում տեղի ունեցած ցրտահարության` բնական աղետի հետևանքով Հայաստանի Հանրապետության մարզերի մի շարք համայնքներն պատճառված վնասը հասել է աղետալի աստիճանի` ստեղծելով արտակարգ իրավիճակ: 

	3.
	Տվյալ բնագավառում իրականացվող քաղաքականությունը

	
	


	4.
	Կարգավորման նպատակը և բնույթը

	
	
2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում բնական աղետի արդյունքում պատճառած վնասների մեղմում:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն

Հայաստանի Հանրապետության մարզպետարաններ

	6.
	Ակնկալվող արդյունքը

	
	
2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում տեղի ունեցած ցրտահարության հետևանքով պատճառած վնասների մեղմում:

	7.
	Այլ տեղեկություններ

	
	


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների կատարելու անհրաժեշտություն չկա:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորությունների չկան:


	7.
	Այլ տեղեկություններ

	
	


	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հասարակությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծմանը և/կամ քննարկումներին հասարակության մասնակցություն չի ունեցել



	7.
	Այլ տեղեկություններ

